
АННОТАЦИЯ 

Маколада махсус фанларни ўкитиш жараѐнида замонавий технологияларга 

асосланган таьлим жараѐнини барпо килиш мухимлиги хакида мулохаза юритилган. 

Хозирги даврда таълим тизими олдида турган долзарб вазифалардан бири ўкитишда 

замонавий педагогик технологиялар ва ютуқлардан кенг фойдаланиш, уларни ўқув 

жараѐнига жорий қилиб бориш ҳамда ривожланган мамлакатларнинг тажрибаларини 

мамлакатимиз таълим тизимига тадбиқ қилиш муҳим ҳисобланади. Махсус фанлардан 

ўқитиш методларини танлаш ва ўқув мақсадларини белгилаш хам ўзига хосликни талаб 

этади. Махсус фанларининг етакчи компоненти бўлиб «Фаолият усуллари» ҳисобланади. 

Ушбу маколада махсус фанларни ўкитишда жараѐни  хамда ўқув жараѐнини ташкил 

этишда ўқитишнинг самарали методларидан самарали фойдаланиш тўғрисида 

маълумотлар келтирилган. 

Калит сўзлар: Махсус фан, педагогик технология, метод, компонент. 

   

АННОТАЦИЯ 

В статье рассматривается важность налаживания образовательного процесса, 

основанного на современных технологиях, при преподавании специальных предметов. 

Одной из актуальных задач, стоящих перед системой образования в настоящее время, 

является широкое использование современных педагогических технологий и достижений 

в образовании, внедрение их в учебный процесс, применение опыта развитых стран в 

системе образования нашей страны. Выбор методов обучения и постановка 

образовательных целей по специальным предметам также требуют оригинальности. 

«Методы деятельности» — ведущая составляющая специальных наук. В данной статье 

представлена информация об эффективном использовании эффективных методов 

обучения в процессе изучения специальных предметов и организации учебного процесса. 

Ключевые слова: Специальная наука, педагогическая технология, метод, 

компонент. 

ABSTRACT 

The article discusses the importance of establishing an educational process based on 

modern technologies during the teaching of special subjects. One of the urgent tasks facing the 

education system at the present time is the wide use of modern pedagogical technologies and 

achievements in education, their introduction into the educational process, and the application of 

the experiences of developed countries to the education system of our country. Selection of 

teaching methods and setting of educational goals in special subjects also requires originality. 

"Methods of activity" is the leading component of special sciences. This article provides 

information on the effective use of effective teaching methods in the process of learning special 

subjects and the organization of the educational process. 

Keywords: Special science, pedagogical technology, method, component. 

 

 Талабаларда махсус фанларни ўқитишнинг ўзига хос хусусиятлари бўйича 

назарий билимларни шакллантириш 

 Ёшларни касб-хунарга тайѐрлашниниг асосий шартларидан бири бу замонавий 

фан, техника ва технологияларга асосланган таълим жараѐнини барпо килишдан 

иборатдир. 

Хозирги даврда таълим тизими олдида турган долзарб вазифалардан бири 

ўкитишда замонавий педагогик технологиялар ва ютуқлардан кенг фойдаланиш, уларни 

ўқув жараѐнига жорий қилиб бориш ҳамда ривожланган мамлакатларнинг тажрибаларини 

мамлакатимиз таълим тизимига тадбиқ қилиш муҳим ҳисобланади. 

Таълим муассасаларида малакали мутахассислар тайѐрлаш сифатини кўп жиҳатдан 

махсус фанларни самарали ўқитиш белгилайди. Махсус фанларни ўрганишда кўпрок 

амалийлик юкори бўлганлиги, ишлаб чикаришга якинрок хисобланганлиги умум- таълим 

фанларидан фаркли эканлигини кўрсатади. Ишлаб чикариш амалиѐтлари махсус фанлари 

билан ўзаро боғлиқ ҳолда олиб борилади. Махсус фанлардан ўқитиш методларини танлаш 

ва ўқув мақсадларини белгилаш хам ўзига хосликни талаб этади. Махсус фанларининг 

етакчи компоненти бўлиб «Фаолият усуллари» ҳисобланади. Шунинг учун хам махсус 

фанлардан ўқув адабиѐтларини яратиш ва шу билан боғлик бўлган таълим мазмунини 

белгилашда, ўқув жараѐнини ташкил этишда, ўқитишнинг самарали методларини 

танлашда чуқур дидактик таҳлил ўтказиш лозим. 

Махсус фанлар ишлаб чиқаришнинг аниқ сохалари буйича аниқ мутахассислик 

хусусиятларини акс эттирувчи бевосита чуқур, пухта билимлар берувчи, тегишли кўникма 

ва малакалар хосил қилувчи жараѐнларни қамраб олади. 

Бундай фанлар жумласига халк хужалигининг турли сохалари: кишлок хўжалиги 

тармоклари, саноат ишлаб чиқариш корхоналари, машинасозлик, транспорт, алока, халк 

хунармандчилик тармоклари, маданият ва санъатнинг йуналишлари ва бошка сохалар 

буйича фаолият турларининг ўзига хос хусусиятларини бевосита намоѐн этадиган фанлар, 

уларнинг кисмлари киради. 

Илгор технологиялар, янги техникалар ва фан ютукларини ишлаб чиқаришга 

жорий этиш, халк хужалиги баъзи тармок- ларининг ривожланишигагина эмас, балки 

барча сохаларнинг (курилиш, машинасозлик, кишлок хужалиги, саноат, алока, хизмат 

курсатиш ва бошка) тараккиѐтига ва бошкариш, ташкил этиш, иқтисодиѐтга хам 

сезиларли таъсир курсатади. Шунинг учун хам техника ва технологияларнинг узгариб ва 

янгиланиб бориши хар бир мутахассиснинг кенг дунѐкараш ва чукур билимга эга 

булишини хамда бир неча хил юмушларни бажара олишини талаб этади. 

Махсус фанлар мазмуни муайян йуналиш ѐки ихтисос-ликнинг тавсифига мос 

тушиши, яъни таълим олувчининг эгаллай-диган касби буйича бажариладиган фаолият 

усулларини узида камраб олиши керак. Таълим олувчиларда касбий - политехник ва 

касбий - техникавий тушунчаларни шакллантириш учун махсус фаннинг мазмунини 

белгилашда политехник тамойилга риоя қилиш лозим. Касбий политехник тушунчаларга 

куйидагилар киради: маълум бир ишлаб чиқариш сохаси буйича жихозлар ва ускуналар 

тузилишлари, ишлаши ва уларни лойихалаш асослари, ишлаб чиқариш технологиялари, 

технологик жараѐнларни автоматлаштириш, касбий фаолиятни ташкил этишнинг илмий 

асослари, соха буйича мехнат фаолиятининг иктисодий омиллари ва х.к. Агар таълим 

олувчи махсус фан буйича куп турдаги машина ва жихозлар турлари, уларни хисоблаш, 

лойихалаш, таъмирлаш асослари ѐки технологик жараѐнларни урганишлари керак булса, у 

холда укув материалида соха буйича намунавий машиналар ва жихозларнинг 

тузилишлари, ишлаш тартиби ѐки мавжуд технологик жараѐнлар бажарилишининг 

принципиал схемалари берилиши керакки, таълим олувчилар шулар асосида замонавий 

машиналар конструк- цияларини ва технологик жараѐнларнинг хусусиятларини оча 

олишлари керак. 

Касбий-техникавий тушунчаларга эса аник бир ишлаб чиқариш сохаси буйича 

техникалар ѐки технологик жараѐнлар, муайян йўналиш бўйича бўлажак мутахассиснинг 

мехнат фаолияти, хамда касбий кўникма ва малакалар асосини ташкил этувчи билимлар 

киради. 

Махсус фанлар мазмун ва моҳиятига кўра қуйидаги гуруҳларга ажратилади: 

1. Ўқув материалида техникага боғлиқ масалалар ѐритилган махсус фанлар. 

Буларга махсулот ишлаб чиқариш ва мехнат жараѐнида ишлатиладиган машиналар ва 

ускуналарнинг тузилиши, ишлаш принципи, таъмирланиши хамда ишлатиш қоидалари, 

уларнинг конструкцияларини такомиллаштириш, хисоблаш, лойиҳалаш, 

автоматлаштириш; меҳнат воситалари, мосламалар, асбоблар ва улар қисмларининг 

тузилиши; меҳнат объектлари ҳисобланган машина ва ускуналарни ўрнатиш, йиғиш, 

таъмирлаш, созлаш методлари ва усуллари; механизм ва деталларни кайта тиклаш хамда 

таъмирлашнинг замонавий усуллари, автоматик тизимлар ва экспериментал қурилмалар 

тузилиши ва ишлаш тартиблари ѐритилган ўқув материаллари киради. 

2. Ўқув материалларида махсулот ишлаб чиқариш технологиясига боғлиқ 

масалалар ѐритилган мутахассислик фанлари. Буларга алохида махсуснинг 

бутунлигини тавсифлайдиган технологик ва мехнат жараѐнлари, технологик жараѐнларни 

лойихалаш ва комплекс механизациялаштириш, автоматлаштириш, ишлаб чиқариш 

корхоналарини лойиҳалаш, янги технологияларни жорий қилиш ва ишлаб чиқиш, уларни 

амалга ошириш, назорат қилиш ва бошкариш тавсифлари; илмий тадкикот ишлари ва 

тажрибалар олиб бориш, хавфсизлик қоидалари, ишлаб чиқариш санитарияси ва 

гигиенаси хамда мехнат конунчилиги асослари киради. 

3. Ўкув материалида хом ашѐ материалларига боглик масалаларни ѐритувчи 

махсус фанлар. Буларга ишлаб чикаришда кулланиладиган турли материаллар ва 

хомашѐлар уларнинг физик-кимѐвий хусусиятлари хамда механик -технологик 

хоссаларини экспериментал аниклаш ва тайѐрланиш технологиясини ѐритувчи укув 

материаллари киради. Шунингдек, хомашѐ материалларига ишлов беришдаги жараѐнлар, 

ҳисоблашлар ва экспериментал изланишларни йўналтирган ўқув материалларни ўз ичига 

олади. 

4. Ишлаб чиқаришни ташкил этиш, бошкариш ва иқтисодиѐти тугрисида 

ўқув материалларини ўзида қамраб олган мутахассислик фанлари. Ушбу гурухга 

барча мутахассислик буйича малакали кадрларни тайѐрлашда ўрганиладиган (ишлаб 

чиқариш, мехнатни ташкил этиш ва иқтисодиѐт асослари) укув материаллари,' хужалик ва 

ишлаб чиқаришни ташкил этиш, юритиш, бошкариш, ахборот технологиялари, илғор 

услубларни қўллаш ва бошқаларни киритиш мумкин. 

Махсус фанларни ўқитиш ўзининг кўпгина белгилари, яъни мазмуни, мақсад ва 

вазифалари, методлари, воситалари, ташкил этилиши, ўтказилиш жойи, жихозланиши, 

шакллари, тузилиши, ажратиладиган вақти билан хам умумтаълим ва умумкасбий 

фанлардан кескин фарқ қилади. 

Махсус фанларни ўрганишда чизмалар, жадваллар, хисоблашлар ва ўлчашларни 

ўтказиш каби алохида кўникмаларни шакллантирувчи лаборатория - амалий 

машғулотларни, техника ва технологияни бевосита ѐки билвосита тасаввур этишга 

ѐрдамлашадиган ишлаб чиқариш машгулотларини хам ташкил этишга тўғри келади. 

Кейинги ҳол эса, таълим олувчилардан махсус йуналтирилган ихтисослиги буйича 

куникма ва малакаларнинг маълум даражада шаклланганлигини талаб этади. Шунинг 

учун махсус фанлар ўқув - услубий таъминотини ишлаб чиқиш, ўқув жараѐнини ташкил 

этишда, ўқитиш таълимининг самарали усулларини танлашда, таълим мазмунини 

белгилашда ўзига хос ѐндашувни талаб этади. 

Булажак касб-таълими укитувчиси шуни эътиборга олиш жоизки, кичик 

мутахассис кадрлар тайѐрлаш тизимида махсус фанларни ўрганиш мухим ахамият касб 

этади. Чунки ихтисосликка оид билим, хатги-харакат усуллари (куникма ва малакалар) 

хамда шахсий фазилатлар асосан махсус фанларни ўрганиш жараѐнида шаклланади. 

Бундан махсус фанлар мазмунини ўзлаштирилиши билан касб-хунар коллежлари 

битирувчиларининг маданий-техник тайѐргарлик даражаси бевосита богликлиги келиб 

чикади. Бу богликлик энг аввало «ихтисос», «касб», «хунар», «мутахассислик», «касбий» 

каби тушунча хамда атамалар мохиятини аниклаб олиш заруриятини кўрсатади. Ўзбек 

тилининг изохли луғатида ихтисос, ихтисослик, касб, касбий, мутахассис, хунар, 

хунарманд сўзларига: 

- ихтисос-(арабча-иш-вазифа доираси; чукур билимлардан хабар- дорлик; ўзига хос 

хусусият). Илм-фан, техника, санъат сохаларида хар бир мустакил касб; мутахассислик; 

касбий малака; 

ихтисослик-илм-фан, техника ѐки саноатнинг маълум бир сохаси бўйича ихтисос 

олган, билим, малака хосил этган; ихтисосга оид; 

- касб-(арабча-бирор нарсани урганиш, эгаллаш, фойда; хунар, машгулот).  

 1. Иш фаолиятнинг маълум тажриба, тайѐргарлик талаб этадиган бирор тури, 

сохаси, хунар.  

 2. Умуман, одат килинган иш; одат. 

- Касбий-касб-хунарга оид. 

- Мутахассис - (арабча-бирор сохада ихтисос олган, ихтисос эгаси). Бирор сохада 

махсус билим ва тажрибага эга булган киши, ихтисос эгаси. 

- Хунар - (арабча-санъат, билим, куникма махорат, усталик, касб). 

1. Муайян кўникма, махорат талаб килинадиган, тирикчиликнинг асосий манбаи 

хисобланувчи иш, машғулот, касб.  

2. Бирор ишдаги махорат, санъат, мохирлик, усталик талаб этувчи иш, хатти- 

харакат. 

3.  Одат тусидаги иш, харакат. 

- Хунарманд - (форсча-санъат арбоби; мохир, юксак махоратли; истеъдодли, 

кобилиятли).  

1.  Уйида ѐки уз дуконида махсулот ишлаб чиқариш билан шугулланувчи касб-

хунар эгаси; косиб.  

2.  Ўз иш-касбининг мохир устаси-тарзида изох берилган. 

Демак, бўлажак касб-хунар таълими ўқитувчиси юқоридаги тушунчаларни билиши 

шарт. 

 Махсус фанларнинг бошка фанлар билан 

узвийлиги ва боғлиқлиги 

Талабаларда махсус фанларнинг бошка фанлар билан узвийлиги ва богликдиги 

буйича назарий билимларпи шакллантириш 

Дидактика - бу ўқитиш ва ўргатиш назарияси хақидаги фан бўлса, методика - 

педагогиканинг ўкитиш, конуниятлари, қоидалари, ташкил этиш шакллари, амалга 

ошириш ва натижаларини назорат қилиб бахолаш методи хамда воситаларини узида 

мужассамлаштирувчи фан тармоғидир. Хар бир ўқув фани ўқитиш сохаси, вазифалари, 

мазмуни, методлари ва ташкилий кўриниши методика асосида қурилади. 

Махсус фанларни ўқитиш методикаси - касб хунар таълими муассасаларида 

ўқитиш жараѐнини режалаштириш, ташкил этиш, ўтказиш хамда бахолаш қоидалари, 

шакл, метод ва воситалари ўзида мужассамлаштирувчи фан хисобланади. 

Ўқитиш методикасининг объекти (ўрганиш сохаси) - касб хунар коллежи 

талабаларида касбий билим, куникма ва малакаларни тўлик шакллантириш максадида 

ўкув дастури бўйича махсус фанлар буйича ўкув машгулотларини режалаштириш, ташкил 

этиш, ўтказиш ва бахолаш жараѐнини уз ичига олади. 

Махсус фанларни ўқитиш методикаси: 

-таълим дастури ѐки ўқув фанининг тарихий ривожланишини тавсифлаб беради; 

- ўқув дастури ва ўқув фанига мувофиқ ўқув машғулотларини хар томонлама 

тадкик килади; тахлил килади ва асослаб беради; 

- махсус фанлардан ўкув машгулотларини самарали ташкил этиш ва уни 

бахолашни ургатади; 

-ўкитишнинг турли моделларини текшириш, амалда куллаш ва ривожлантиришни 

ургатади. 

Касб-хунар таълимида ўкув жараѐнини шахсга йуналтирилган ва 

табакалаштирилган шакллар ва методлар оркали режалаштириш ва ривожлантиришга 

йуналтирилган назарий асосни тайѐрлайди. Махсус фанларни ўкитишнинг муваффакияти 

куйидаги омиллар- нинг узаро богликлиги оркали аникланади. 

